ადამიანის ახალი კორონავირუსით (nCoV) ინფიცირების შემთხვევის განსაზღვრება ზედამხედველობის მიზნებისთვის
20 იანვარი 2020
შუალედური სახელმძღვანელო 

ზედამხედველობის ამოცანები
ზედამხედველობის ძირითადი ამოცანებია:
1. ახალი კორონავირუსით (nCoV) გამოწვეული დადასტურებული შემთხვევის/კლასტერების აღმოჩენა და მტკიცებულების მოპოვება ადამიანიდან ადამიანზე დაავადების შესაძლო გადაცემის შესახებ.
2. რისკის ფაქტორების და ვირუსით ინფიცირების გეოგრაფიული რისკის არეალის განსაზღვრა.

დამატებითი კლინიკური და ეპიდემიოლოგიური კვლევების ჩატარება საჭიროა იმისთვის, რომ: 
1. განისაზღვროს დაავადების ძირითადი კლინიკური მახასიათებლები, როგორიცაა ინკუბაციური პერიოდი, დაავადების სპექტრი და კლინიკური მიმდინარეობა.
2. განისაზღვროს ახალი კორონავირუსის (nCoV) ინფექციის ეპიდემიოლოგიური მახასიათებლები: ექსპოზიცია, რომლის შედეგადაც ვითარდება ინფექცია; რისკ ფაქტორები; მეორადი დაზიანებადობის მაჩვენებლები; და დაავადების გადაცემის გზები.

პირები, რომლებსაც უნდა ჩაუტარდეს კვლევა და ტესტირება ახალი კორონავირუსის (nCoV) ინფექციაზე
ზედამხედველობისათვის შემთხვევის განსაზღვრება:
1. პაციენტი მძიმე მწვავე რესპირატორული ინფექციით (SARI), ცხელებისა და ხველის ისტორიით, რომელიც საჭიროებს ჰოსპიტალიზაციას და არ უკავშირდება სხვა ეტიოლოგიას1 (კლინიცისტებმა იმუნოკომპრომისულ პაციენტებში ყურადღება უნდა მიაქციონ შესაძლო ატიპიურ მანიფესტაციას);

და ჩამოთვლილთაგან ნებისმიერი:

ა.	პირი, რომელიც სიმპტომების დაწყებამდე 14 დღით ადრე, მოგზაურობდა ან ცხოვრობდა ვუჰანში  (ჰუბეის პროვინცია, ჩინეთი); ან 
ბ.	დაავადება ვლინდება სამედიცინო მომსახურების მიმწოდებელ პირებში, რომლებიც მუშაობენ მძიმე მწვავე რესპირატორული ინფექციით (SARI) დაავადებულ პაციენტებთან. ამასთან, უცნობია მათი საცხოვრებელი ადგილი და მოგზაურობის ისტორია.
2. მწვავე რესპირატორული ინფექციით დაავადებული პირი, ნებისმიერი ხარისხის სიმძიმით, რომელსაც დაავადების დაწყებამდე 14 დღის განმავლობაში ჰქონდა შემდეგი ექსპოზიცია: 
ა.	ახლო ფიზიკური კონტაქტი2 ახალი კორონავირუსის (nCoV) ინფექციის დადასტურებულ შემთხვევასთან; ან 
ბ.	იმ ქვეყნის სამედიცინო დაწესებულებაში ვიზიტი, რომლიდანაც შეტყობინებულია საავადმყოფოსთან ასოცირებული ახალი კორონავირუსის (nCoV) ინფექცია; ან
გ.	ვიზიტი ან მუშაობა ვუჰანის (ჩინეთი) ცოცხალი ცხოველების ბაზარში;
დ.	[პირდაპირი კონტაქტი ცხოველებთან (თუ ცხოველი, როგორც ინფექციის წყაროა იდენტიფიცირებული) ქვეყნებში, სადაც ცნობილია ახალი კორონავირუსის (nCoV) ცირკულაცია ცხოველთა პოპულაციაში ან სავარაუდო ზოონოზური გადაცემის შედეგად მოხდა ადამიანის ინფიცირება3.]


1.  ტესტირება უნდა ჩატარდეს საზოგადოებაში შეძენილი პნევმონიის მართვის ეროვნული გაიდლაინის მიხედვით. სხვა ეტიოლოგიის გამომწვევებია: Streptococcus pneumoniae, Haemophilus influenzae ტიპი B, Legionella pneumophila და სხვა პირველადად ბაქტერიული პნევმონიები, გრიპის ვირუსები და რესპირატორულ სინციტიური ვირუსი.
2.  ახლო ფიზიკური კონტაქტი განისაზღვრება როგორც:
· სამედიცინო მომსახურებასთან ასოცირებული ექსპოზიცია, მათ შორის როგორც ახალი კორონავირუსით (nCoV) დაავადებული პაციენტების მოვლა, ასევე, nCoV-ით დაინფიცირებულ სამედიცინო პერსონალთან მუშაობა ან პაციენტის მონახულება ან ახლო გარემოში ყოფნა; 
· შორიახლო მუშაობა ან საკლასო გარემოში ყოფნა nCoV-ის მქონე პაციენტთან
· ახალი კორონავირუსით (nCoV) ინფიცირებულ პაციენტთან მოგზაურობა (ნებისმიერი ტიპის ტრანსპორტით);
· ახალი კორონავირუსით (nCoV) ინფიცირებულ პაციენტთან ერთად ცხოვრება. 

3. დაემატება მას შემდეგ, რაც ცხოველი როგორ ინფექციის წყარო, დადასტურდება.



